
BAHAGIAN 1 : ARAHAN DAN SYARAT KEPADA PENYEBUTHARGA
1. KENYATAAN TAWARAN DAN JAMINAN ATAS TAWARAN 
1.1
Penyebutharga yang hendak menyertai tawaran sebutharga ini hendaklah terlebih dahulu berdaftar dengan Kementerian Kewangan Malaysia di bawah Kod Bidang 210101, 210102, 210103 & 210104 yang mana sijil pendaftaran hendaklah masih lagi berkuat kuasa dalam tempoh tiga (3) bulan dari tarikh sebutharga ini diiklankan dan beralamat di W.P Kuala Lumpur, W.P Putrajaya atau Selangor berkaitan perolehan berikut :
Perkhidmatan Penyelenggaraan Sistem Persidangan Dewan Di Dewan Persidangan Di Parlimen Malaysia.
1.2
Pendaftaran Penyebutharga di Kementerian Kewangan adalah merupakan jaminan ke atas sebutharga yang dikemukakan. Sekiranya Penyebutharga menarik balik tawaran sebelum sebutharga dipertimbangkan atau menolak tawaran setelah Surat Setuju Terima (SST) dikeluarkan, tindakan yang boleh diambil adalah seperti berikut :
(i) Menggantung pendaftaran selama dua (2) tahun bagi kesalahan pertama;

(ii) Menggantung pendaftaran selama lima (5) tahun bagi kesalahan kedua; dan

(iii) Pendaftaran akan dipotong terus bagi kesalahan berikutnya.
1.3
Syarikat-syarikat yang digantung/dipotong pendaftarannya tidak akan dibenarkan mengambil bahagian di dalam mana-mana sebutharga yang dipelawa oleh semua Kementerian/Jabatan/Badan Berkanun di seluruh Semenanjung Malaysia.
1.4
Bagi semua penggantungan/pemotongan pendaftaran Penyebutharga, nama-nama pengarah termasuk nama-nama pemegang saham terbesar akan disenaraihitamkan.
2. SYARAT-SYARAT AM
2.1 Penyebutharga mestilah mempunyai kedudukan kewangan yang kukuh dan memiliki pengalaman dalam penyelenggaraan Sistem Persidangan Dewan.
2.2 Penyebutharga hendaklah mematuhi semua syarat dan terma yang ditetapkan apabila menyertai sebutharga ini. Kegagalan mematuhi mana-mana syarat dan terma yang ditetapkan boleh menyebabkan penyertaan Penyebutharga ditolak.

2.3 Pihak Kerajaan berhak membatalkan sebutharga ini pada bila-bila masa, sekiranya diperlukan. Sebarang kos yang ditanggung oleh pihak syarikat kerana urusan sebutharga ini adalah menjadi tanggungjawab syarikat sepenuhnya. Pihak Kerajaan tidak akan bertanggungjawab terhadap perkara tersebut.

2.4 Bilangan/Jumlah yang dinyatakan di Jadual Tawaran Harga kepada sebutharga ini adalah anggaran perkhidmatan yang diperlukan dalam tempoh Kontrak tersebut. Jumlah ini hanyalah untuk panduan sahaja. Parlimen Malaysia tidak menjamin bahawa jumlah ini adalah benar-benar jumlah yang dikehendaki dalam tempoh Kontrak.
2.5 Harga tawaran hendaklah tetap tidak berubah dan mempunyai tempoh sah laku untuk tempoh tiga (3) bulan daripada tarikh sebutharga ini ditutup. Bagi tawaran yang berjaya, harga tawarannya akan terus sah sehingga tempoh Kontrak tamat.

2.6 Penyebutharga yang berjaya akan dikehendaki mengikat Kontrak dengan Kerajaan. Syarat-syarat tawaran sebutharga ini akan dijadikan sebahagian daripada Kontrak. Syarat-syarat ini hendaklah diterima dan dipatuhi.
Peringatan
a. Penyebutharga dikehendaki melengkapi jadual-jadual dengan menyertakan maklumat lengkap mengenai perkhidmatan yang ditawarkan.
b. Penyebutharga juga dikehendaki memastikan kiraan harga setiap perkhidmatan yang ditawarkan adalah betul. Kiraan harga yang silap tidak akan dipertimbangkan untuk penilaian.

c. Penyebutharga adalah DILARANG mencatat nama Syarikat atau apa-apa tanda di luar sampul sebutharga kecuali nombor sebutharga dan tarikh tutup sebutharga sahaja.
d. Penyebutharga hendaklah menyertakan Penyata Bank yang telah disahkan bagi tempoh tiga (3) bulan iaitu  Januari 2019, Februari 2019 dan Mac 2019. Penyebutharga-penyebutharga yang gagal berbuat demikian tidak akan dipertimbangkan.
e. Dokumen-dokumen yang dikembalikan hendaklah disusun mengikut turutan seperti di Lampiran A dan dijilid. 
3. TEMPOH KONTRAK

Tempoh kontrak bagi perkhidmatan ini adalah selama satu (1) tahun.

4. DOKUMEN SEBUTHARGA
4.1 Dokumen sebutharga ini mestilah ditaip atau ditulis dengan terang. Tiada pindaan dalam dokumen ini boleh diterima tanpa ditandatangani oleh Penyebutharga.
4.2 Dokumen sebutharga ini mengandungi perkara-perkara berikut :
	1.
	Dokumen Sebutharga


	
	Bahagian 1
	:
	Arahan dan Syarat-syarat Kepada Penyebutharga

	
	Bahagian 2
	:
	Skop Kerja

	

	2.
	Lampiran A
	:
	Senarai Semak Kewangan
Senarai Semak Teknikal

	3.
	Lampiran B
	:
	Borang Akuan Sebutharga

	4.
	Lampiran C
	:
	Jadual Spesifikasi Teknikal

	5.
	Lampiran D
	:
	Jadual Harga

	6.
	Lampiran E
	:
	Latar Belakang Penyebutharga

	7.

8.
	Lampiran F

Lampiran G
	:

:
	Surat Akuan Penyebutharga
Senarai Perkakasan dan Perisian       

	9.
	Lampiran Q
	:
	Borang Sebut Harga Untuk Bekalan Barang-Barang Perkhidmatan


4.3 Penyebutharga hendaklah memuatnaik Dokumen Sebutharga berserta Lampiran-Lampiran seperti di atas pada Tawaran Sebut Harga dalam Portal Rasmi Parlimen Malaysia.
4.4 Sebarang pindaan yang dibuat ke atas mana-mana ruangan mestilah dipotong dan ditandatangani ringkas pada setiap perubahan yang dibuat. Penggunaan sebarang pemadam cecair adalah tidak dibenarkan. Kegagalan pematuhan syarat ini boleh mengakibatkan tawaran Penyebutharga ditolak.

4.5 Hanya borang yang dikeluarkan oleh Parlimen Malaysia sahaja yang akan diterima. Lain-lain borang tidak diterima kecuali sebagai tambahan kepada borang yang asal.
5. TARIKH TUTUP TAWARAN

5.1 Tarikh tutup sebutharga adalah pada 8 Mei 2019 (Rabu), jam 12.00 tengah hari.
6. PENYERAHAN DOKUMEN SEBUTHARGA
6.1 Dokumen hendaklah dikemukakan dalam dua (2) sampul yang berlakri (sealed) ‘A’ dan ‘B’ iaitu :

a. Sampul surat pertama (A) ditandakan di sudut sebelah bawah kiri dengan :
	“SAMPUL PERTAMA (A)”

	SULIT

Perkhidmatan Penyelenggaraan Sistem Persidangan Dewan Di Dewan Persidangan Di Parlimen Malaysia - 
PAR.2/367 SH.17/2019
 (SAMPUL CADANGAN KEWANGAN)




b. Sampul surat kedua (B) ditandakan di sudut sebelah bawah kiri dengan :

	“SAMPUL KEDUA (B)”

	SULIT

Perkhidmatan Penyelenggaraan Sistem Persidangan Dewan Di Dewan Persidangan Di Parlimen Malaysia -
 PAR.2/367 SH.17/2019
 (SAMPUL CADANGAN TEKNIKAL)




6.2 Kedua-dua sampul (A dan B) hendaklah dimasukkan ke dalam satu sampul surat yang berlakri (sealed) dan ditanda di bahagian atas sampul surat itu dengan :
	SEBUTHARGA

Perkhidmatan Penyelenggaraan Sistem Persidangan Dewan Di Dewan Persidangan Di Parlimen Malaysia –

 PAR.2/367 SH.17/2019
DITUTUP PADA  8 MEI 2019 (RABU), JAM 12.00 TENGAH HARI



1.1 Semua tawaran hendaklah dihantar kepada :
KETUA PENTADBIR 

	SEKSYEN KEWANGAN DAN AKAUN
PEJABAT SEMENTARA, BLOK C
JALAN PARLIMEN

50680 KUALA LUMPUR


1.2 Dokumen sebutharga hendaklah dihantar ke alamat yang disebutkan pada atau sebelum masa yang ditetapkan. Jika sebutharga tidak dihantar sendiri, Penyebutharga hendaklah mengatur dan memastikan supaya dokumen sebutharga dan lain-lain dokumen jika melalui pos, sampai pada waktu dan tempat yang ditetapkan. Walau apa pun alasan yang diberikan, sebarang dokumen tawaran yang diterima selepas tempoh yang ditetapkan tidak akan dilayan.
1.3 Parlimen Malaysia tidak akan bertanggungjawab di atas kehilangan dokumen yang dihantar kerana hilang semasa dalam perjalanan pos atau penghantaran. Mana-mana dokumen tawaran yang dihantar lewat tidak akan diterima. Parlimen Malaysia tidak akan bertanggungjawab di atas sebarang kelewatan yang timbul secara langsung atau tidak langsung kepada dokumen tawaran yang dihantar melalui pos/perkhidmatan courier. 
1.4 Penyebutharga adalah dikehendaki menanggung sendiri semua kos yang terlibat berhubung dengan sebutharga yang disertainya tanpa mengambil kira sama ada hasil proses sebutharga ini berjaya atau sebaliknya.
1.5 Penyebutharga tidak boleh memasukkan apa-apa perbelanjaan berkaitan dengan penyediaan sebutharga ini dalam harga yang ditawarkan.

1.6 Pihak Kerajaan berhak MENOLAK sebarang tawaran daripada Penyebutharga tanpa sebarang penjelasan sekiranya terdapat NAMA PENYEBUTHARGA di mana-mana Dokumen Tawaran Teknikal.

7. DOKUMEN-DOKUMEN YANG MESTI DIKEMBALIKAN

7.1 Penyebutharga hendaklah mengemukakan kepada Parlimen Malaysia  dua (2) set Dokumen Tawaran Kewangan yang perlu dimasukkan dalam Sampul Cadangan Kewangan dan dua (2) set Dokumen Tawaran Teknikal yang perlu dimasukkan dalam Sampul Cadangan Teknikal  seperti berikut:
a. SAMPUL CADANGAN KEWANGAN
(i) Senarai Semak Kewangan- Lampiran A

Penyebutharga dikehendaki menandakan (√) pada kotak yang terdapat dalam senarai semak kewangan sekiranya dokumen dilampirkan dan (X) sekiranya dokumen tidak dilampirkan pada ruangan penyebut harga. Senarai semak tersebut juga hendaklah ditandatangani.

Sila lampirkan senarai semak di muka hadapan Dokumen Tawaran Kewangan.

(ii) Borang Sebut Harga Untuk Bekalan Barang-Barang Perkhidmatan – Lampiran Q

Penyebutharga dikehendaki mengisi butir-butir yang diperlukan dan menandatangani Borang Sebut Harga Bekalan Barang-Barang Perkhidmatan tersebut.

(iii) Borang Akuan Sebutharga – Lampiran B;
Penyebutharga dikehendaki mengisi butir-butir yang diperlukan dan menandatangani Borang Akuan Sebutharga.  
(iv) Jadual Harga – Lampiran D;
Harga yang dikemukakan di dalam Jadual Harga hendaklah dalam nilai mata wang Ringgit Malaysia (RM). Harga yang ditawarkan hendaklah sah selama tempoh Kontrak.
(v) Latar Belakang Syarikat – Lampiran E;
Penyebutharga hendaklah mengisi butir-butir yang diperlukan ke dalam keterangan mengenai Penyebutharga dan mengemukakan semua dokumen sokongan sebagai pembuktian.

(vi) Surat Akuan Penyebutharga – Lampiran F;
Penyebutharga dikehendaki melengkapkan surat akuan Penyebutharga serta melampirkan surat perwakilan kuasa kepada wakil yang mewakili Penyebutharga. Tawaran sebutharga yang tidak disertakan dengan kedua-dua dokumen tersebut akan ditolak berdasarkan kepada Surat Pekeliling Perbendaharaan Bil. 10 Tahun 2010 bertarikh 16 Disember 2010.

(vii) Profil Syarikat;
(viii) Salinan Sijil Pendaftaran dengan Kementerian Kewangan dengan Kod bidang 210101, 210102, 210103 dan 210104;
(ix) Salinan Sijil Taraf Bumiputera (jika ada);
(x) Salinan Penyata Bulanan Akaun Bank untuk tiga (3) bulan terkini (Januari 2019, Februari 2019 dan Mac 2019) yang telah disahkan oleh pihak bank;
(xi) Salinan Sijil Pendaftaran dengan Suruhanjaya Syarikat Malaysia (SSM);
(xii) Bukti Kemudahan Kredit dari Institusi Kewangan yang diakui sah bagi sebutharga ini. (Sertakan Laporan Sulit daripada pihak Bank/Institut Kewangan atas format seperti Borang BA dalam satu sampul berlakri) - (jika ada); dan
b. SAMPUL CADANGAN TEKNIKAL
(i) Senarai Semak Teknikal- Lampiran A

Penyebutharga dikehendaki menandakan (√) pada kotak yang terdapat dalam senarai semak teknikal sekiranya dokumen dilampirkan dan (X) sekiranya dokumen tidak dilampirkan pada ruangan penyebut harga. Senarai semak tersebut juga hendaklah ditandatangani.

Sila lampirkan senarai semak di muka hadapan Dokumen Tawaran Teknikal.

(i) Jadual Spesifikasi Teknikal – Lampiran C;
Penyebutharga hendaklah menyatakan persetujuan terhadap spesifikasi minimum dan menyatakan tawaran seperti yang disyaratkan di dalam Lampiran C.
(ii) Cadangan (Proposal) Perkhidmatan Penyelenggaraan Sistem Persidangan Dewan di Dewan Persidangan Untuk Tempoh Satu (1) Tahun di Parlimen Malaysia;
(iii) Cadangan Jadual Pelaksanaan;
(iv) Surat Sokongan/ Surat Jaminan/ Surat Kuasa / Integrity Pact daripada pembekal asal/pengedar utama perkakasan bagi mana-mana item yang berkaitan bagi membuktikan keaslian item tersebut (yang mana berkaitan); 
(v) Senarai pasukan projek bagi sebutharga Perkhidmatan Penyelenggaraan Sistem Persidangan Dewan di Dewan Persidangan Untuk Tempoh Satu (1) Tahun di Parlimen Malaysia;
(vi) Senarai projek yang lepas (berkaitan Penyelenggaraan Sistem Persidangan Dewan); dan
(vii) Senarai pegawai / kakitangan teknikal.

7.2 Tawaran yang lewat dikemukakan atau tidak lengkap tidak akan dipertimbangkan.
8. TAWARAN HARGA / TEMPOH SAH LAKU TAWARAN
7.1   Harga tawaran hendaklah dalam MATA WANG RINGGIT MALAYSIA (RM).

7.2   Harga yang ditawarkan hendaklah harga bersih termasuk semua diskaun, kos penghantaran, servis dan cukai duti setem serta kos tambahan yang berkaitan.
7.3  Tempoh sah laku tawaran ini ialah selama 90 hari mulai daripada tarikh tutup sebutharga.
7.4   Sebarang tuntutan kenaikan harga dalam jangka masa sah laku sebutharga tidak akan dilayan.
7.5   Kerajaan berhak memohon pelanjutan tempoh sah laku harga yang ditawarkan. Permohonan akan dibuat secara bertulis kepada Penyebutharga yang berjaya. 
7.6   Sekiranya Penyebutharga bersetuju untuk melanjutkan tempoh sah laku sebutharga, Penyebutharga hendaklah menjawab secara bertulis kepada Kerajaan. 

9. PENERIMAAN TAWARAN
9.1   Kerajaan tidak terikat untuk menyetujui terima tawaran sebutharga yang terendah atau mana-mana tawaran sebutharga. Kerajaan tidak akan melayan sebarang surat-menyurat yang berupa rayuan dari syarikat-syarikat berkenaan, sekiranya bidaan mereka tidak berjaya.

9.2   Kerajaan berhak untuk memecah/membahagi tawaran kepada lebih dari satu jika dirasakan perlu dan berpatutan.

10. BON PELAKSANAAN BAGI KONTRAK PENYELENGGARAAN
10.1   Penyebutharga yang berjaya dikehendaki mengemukakan bersama-sama dengan Surat Setuju Terima, Bon Pelaksanaan yang nilainya adalah seperti berikut:
i.
Dua peratus setengah (2.5%) daripada jumlah harga Kontrak bagi nilai Kontrak bekalan atau perkhidmatan yang bernilai diantara RM200,000.00 hingga RM500,000.00; atau

ii.
Lima peratus (5%) daripada jumlah harga Kontrak bagi nilai Kontrak  bekalan atau perkhidmatan yang  bernilai melebihi RM500,000.00.
9.2
Bagi Kontrak yang bernilai kurang dari RM500,000.00 Jaminan Insurans    boleh juga dipertimbangkan.

9.3
Bon Pelaksanaan hendaklah dikemukakan dalam Ringgit Malaysia (RM)   dari bank-bank atau institusi-institusi kewangan yang dibenarkan oleh Perbendaharaan sama ada dalam bentuk;

i. Jaminan Bank/Syarikat Kewangan yang dikeluarkan oleh bank-bank/syarikat Kewangan berlesen di bawah Akta Bank dan Institusi Kewangan 1989 yang beroperasi di Malaysia; atau

ii. Jaminan Bank Islam yang dikeluarkan oleh bank-bank berlesen di bawah Akta Bank Islam 1983 yang beroperasi di Malaysia; atau

iii. Jaminan Insurans yang dikeluarkan oleh syarikat-syarikat insurans yang berlesen di bawah Akta Insurans 1996 yang beroperasi di Malaysia; atau 

iv. Jaminan Takaful yang dikeluarkan oleh Syarikat Takaful yang berlesen di bawah Akta Takaful 1984 yang beroperasi di Malaysia; atau

v. Jaminan yang dikeluarkan oleh Bank Pembangunan Malaysia Berhad (BPMB) dan Bank Perusahaan Kecil & Sederhana Malaysia (SME Bank).

9.4
Jaminan Bank mestilah sah berkuat kuasa di sepanjang tempoh Kontrak sehingga dua belas (12) bulan selepas tarikh tamat tempoh Kontrak atau selepas obligasi terakhir, mengikut mana yang terkemudian. 

9.5
Bon Pelaksanaan akan dikembalikan setelah Kontrak itu dilaksanakan dengan memuaskan. Sekiranya Kontrak itu tidak dilaksanakan atau dilaksanakan dengan tidak memuaskan, maka Bon Pelaksanaan itu tidak akan dikembalikan atau dikembalikan sebahagiannya.
9.6
Selain daripada remedi-remedi lain yang sedia terkandung di dalam Kontrak ini, Kerajaan juga sentiasa berhak memotong kesemua atau apa-apa jumlah wang yang terkumpul di dalam Bon Pelaksanaan tersebut jika sekiranya terdapat apa-apa pelanggaran syarat di bawah Kontrak yang akan ditandatangani oleh Penyebutharga yang berjaya.

11. BAYARAN GANTI RUGI

10.1
Penyebutharga adalah diingatkan bahawa sekiranya pihak Penyebutharga:
i. Melanggar mana-mana peraturan yang telah ditetapkan; atau

ii. Tidak mematuhi mana-mana syarat yang telah ditetapkan; atau

iii. Hanya mematuhi/menepati separuh daripada syarat/peraturan yang telah ditetapkan.
10.2
Maka selain daripada tindakan seperti di perenggan di atas, Kerajaan juga berhak menuntut bayaran ganti rugi daripada Penyebutharga. Jumlah ganti rugi akan ditentukan oleh Kerajaan dan keputusan Kerajaan adalah muktamad. Bayaran ganti rugi akan dituntut melalui potongan bayaran kepada Penyebutharga atau lain-lain kaedah bayaran yang ditentukan oleh Kerajaan.

10.3
Keputusan adalah muktamad, sebarang rayuan dari Penyebutharga-penyebutharga yang berjaya tidak akan dilayan.
12. DENDA LEWAT PENYELENGGARAAN
11.1
Penyebutharga yang berjaya hendaklah menyempurnakan Kontrak perkhidmatan dalam tempoh yang telah ditetapkan dalam Kontrak. 

11.2
Penyebutharga yang berjaya akan dikenakan denda sekiranya kelewatan yang berlaku adalah berpunca daripada Penyebutharga-penyebutharga sendiri. Cara perkiraan denda tersebut adalah mengikut formula berikut:
Formula Bagi Mengenakan Denda:
	Denda
	:
	V(T + D)
	x 5%

	
	
	T
	



   V
:
Nilai Kontrak 

T
:
Jumlah Hari Penyelenggaraan Mengikut Kontrak 

D
:
Bilangan Hari Yang Tidak Dibuat Penyelenggaraan 
13. TINDAKAN TATATERTIB / PEMBATALAN PENYEBUTHARGA
13.1  Jika mana-mana Penyebutharga:

i. Menarik balik tawarannya sebelum tamat tempoh Sah Laku Tawaran Sebutharga atau apa-apa tempoh lanjutan; atau

ii. Mengenakan had, syarat atau perjanjian tambahan selepas tarikh akhir yang ditetapkan bagi penyerahan dan dalam hal yang sedemikian ia hendaklah disifatkan enggan dan tidak mendepositkan bon pelaksanaan atau tidak meneruskan perkhidmatan / kerja setelah sebutharganya di setuju terima.
12.2
Kerajaan akan, tanpa menyentuh apa-apa hal lain yang ada padanya, mengambil tindakan/hukuman seperti berikut :

i. Amaran

ii. Batal Tajuk Pendaftaran

iii. Penarikan Balik Taraf Bumiputera/Pembuat

iv. Gantung Pendaftaran

v. Batal Pendaftaran

vi. Senarai hitam Ahli Lembaga Pengarah

vii. Senarai hitam Syarikat

14. PERINGATAN MENGENAI KESALAHAN RASUAH

14.1 Sebarang perbuatan atau percubaan rasuah untuk menawar atau memberi, meminta atau menerima apa-apa suapan secara rasuah kepada dan daripada mana-mana orang berkaitan perolehan ini merupakan suatu kesalahan jenayah di bawah Akta Suruhanjaya Pencegahan Rasuah Malaysia 2009. (Akta 694); 

14.2 Sekiranya mana-mana pihak ada menawar atau memberi apa-apa suapan kepada mana-mana anggota pentadbiran awam, maka pihak yang ditawarkan atau diberi suapan dikehendaki membuat aduan dengan segera ke pejabat Suruhanjaya Pencegahan Rasuah Malaysia atau balai polis yang berhampiran. Kegagalan berbuat demikian adalah merupakan suatu kesalahan di bawah Akta Suruhanjaya Pencegahan Rasuah Malaysia 2009.(Akta 694); 
14.3 Tanpa prejudis kepada tindakan-tindakan lain, tindakan tatatertib terhadap anggota perkhidmatan awam dan menyenaraihitamkan Penyebutharga boleh diambil sekiranya mana-mana pihak terlibat dengan kesalahan rasuah di bawah Akta Suruhanjaya Pencegahan Rasuah Malaysia 2009. (Akta 694); dan 
14.4 Mana-mana Penyebutharga yang membuat tuntutan bayaran berkaitan perolehan ini walaupun tiada kerja dibuat atau tiada barangan dibekalkan mengikut spesifikasi yang ditetapkan atau tiada perkhidmatan diberi dan mana-mana anggota perkhidmatan awam yang mengesahkan tuntutan berkenaan adalah melakukan kesalahan di bawah Akta Suruhanjaya Pencegahan Rasuah Malaysia 2009 (Akta 694).
15. LARANGAN PENGIKLANAN DAN PUBLISITI
Tiada maklumat berkenaan Kontrak boleh disiarkan dalam sebarang akhbar, majalah atau alat pengiklanan/media massa melainkan jika pengiklanan itu telah pun dihantar kepada dan diluluskan oleh Kerajaan terlebih dahulu.
16. TAFSIRAN

Sebutharga ini dan apa-apa Kontrak yang timbul daripadanya hendaklah diertikan mengikut dan dikawal oleh undang-undang Malaysia dan Penyebutharga bersetuju tertakluk hanya kepada bidang kuasa Mahkamah Malaysia sahaja dalam apa-apa pertikaian atau perselisihan jua pun yang mungkin timbul mengenai sebutharga ini atau apa-apa Kontrak yang timbul daripadanya.
17. INSURANS

Tiada apa-apa insurans perkhidmatan dan penyelenggaraan yang disediakan oleh Penyebutharga / pembekal asal / pengedar utama atau dalam Malaysia dikehendaki dimasukkan ke dalam sebutharga.
18. IKATAN PERJANJIAN 

18.1 Syarikat yang berjaya dikehendaki menandatangani satu ikatan perjanjian dengan Kerajaan Malaysia dan adalah terikat dengan syarat-syarat yang terkandung dalam perjanjian.

18.2 Bayaran dibuat berdasarkan kepada tuntutan yang dikemukakan oleh pihak syarikat melalui Invois Dagangan dan Nota Pelaksanaan Perkhidmatan sebaik sahaja perkhidmatan telah dilaksanakan tertakluk kepada pihak Kerajaan berpuas hati dengan mutu perkhidmatan tersebut. Bayaran akan dibuat dalam masa 14 hari oleh Kerajaan selepas syarikat mengemukakan Invois Dagangan dan Nota Pelaksanaan Perkhidmatan tersebut.

18.3 Tempoh Kontrak ini adalah selama satu (1) tahun. Kerajaan Malaysia berhak untuk menentukan tarikh permulaan dan tarikh tamat Kontrak.

19. PENAMATAN KONTRAK
18.1
Kerajaan, selepas memberi notis bertulis 14 hari kepada Penyebutharga, mempunyai hak untuk menamatkan dengan serta-merta Kontrak ini jika :

i. PENYEBUTHARGA melakukan sebarang pelanggaran obligasi-obligasinya di bawah mana-mana peruntukan Kontrak ini; atau

ii. Didapati bahawa PENYEBUTHARGA atau agennya, atau mana-mana orang yang digajikan olehnya atau bertindak bagi pihak dirinya, telah terlibat dalam apa-apa cara yang menyalahi undang-undang/amalan salah kerana melakukan atau cuba melakukan atau kerana telah melakukan atau telah cuba melakukan apa-apa tindakan yang menyalahi undang-undang berhubung dengan mendapatkan, penyempurnaan dan/atau pelaksanaan Kontrak ini atau mana-mana Kontrak lain dengan Kerajaan Malaysia; atau
iii. Jika Kerajaan mempunyai sebab bagi mempercayai bahawa Penyebutharga, pekerja-pekerja atau mana-mana pihak yang bertindak bagi pihaknya (sama ada dengan atau di luar pengetahuan Penyebutharga), telah melakukan perbuatan rasuah dan/atau apa-apa perbuatan yang akan terjumlah kepada suatu kesalahan di bawah Akta Pencegahan rasuah 1997 (Akta 575) berhubung dengan Kontrak ini dan / atau mana-mana Kontrak lain dengan Kerajaan.
18.2
Kontrak ini boleh juga ditamatkan oleh PENYEBUTHARGA dengan persetujuan Kerajaan dengan memberi notis bertulis sekurang-kurangnya 30 hari kepada Kerajaan.
20. BANTAHAN OLEH PENYEBUTHARGA
19.1
Sebarang bantahan kepada tawaran sebutharga ini hendaklah dibuat secara bertulis kepada Parlimen Malaysia dan disalinkan kepada Perbendaharaan Malaysia sekiranya ia mendapati spesifikasi sebutharga menjurus kepada sesuatu jenama. Bantahan tersebut berserta bukti-bukti yang kukuh hendaklah dikemukakan kepada Parlimen Malaysia dalam tempoh lima (5) hari daripada tarikh notis pelawaan sebutharga dipaparkan.
19.2
Bantahan yang diterima selepas tempoh tersebut tidak akan dipertimbangkan.
21. TIMBANG TARA

Apa-apa pertikaian yang terbit di antara Kerajaan dan Penyebutharga mengenai pentafsiran, pengertian atau penguatkuasaan Kontrak ini atau hak dan/atau tanggungan pihak-pihak di dalamnya atau apa-apa perkara yang terbit darinya atau yang berhubung dengannya hendaklah diputuskan menurut prosedur yang sedia terkandung di dalam Akta Timbang Tara 1952 dan sebarang pindaan kepadanya.

22. SPESIFIKASI TEKNIKAL
21.1
Spesifikasi penyelenggaraan adalah seperti di Jadual Spesifikasi Teknikal (Lampiran C) dokumen sebutharga. Jadual ini perlu diisi secara bertaip. Jadual tersebut mestilah dilampirkan dalam dokumen sokongan teknikal. 
21.2
Parlimen Malaysia tidak akan melayan tuntutan bagi bayaran tambahan harga akibat daripada perbezaan antara tafsiran Penyebutharga dengan tafsiran Parlimen Malaysia mengenai penentuan spesifikasi teknikal.
21.3
Bagi Jadual Penentuan Spesifikasi Teknikal, Penyebutharga MESTI mengisinya dengan betul dan jelas perkataan “YA” atau “TIDAK” pada lajur “Pematuhan (YA/TIDAK) Mandatori”. Penyebutharga juga perlu mengisi dengan betul, ringkas dan tepat pada lajur “Cadangan (Sila perincikan) Mandatori”. Penggunaan perkataan “ditto”, “seperti di atas”, “Ya”, “Yes” dan “Comply” serta “Rujuk kepada Katalog” tidak akan diterima. Sekiranya tiada apa-apa maklumat hendak dicatat, sila gunakan perkataan “Tidak Berkenaan”.
21.4
Parlimen Malaysia BERHAK menolak tanpa penjelasan terhadap Penyebutharga yang gagal mematuhi perenggan 21.3 atau jawapan yang diberikan menimbulkan keraguan.
21.5
Sebarang pindaan/pembetulan di dalam mana-mana dokumen mestilah ditandatangani oleh pegawai bagi pihak Penyebutharga.
21.6
Parlimen Malaysia boleh mengubah penentuan spesifikasi teknikal yang ditawarkan jika perlu. Perubahan spesifikasi ini akan dimaklumkan kepada Penyebutharga secara bertulis.
23. PRESTASI PERKHIMATAN PENYELENGGARAN PERALATAN
Penyebutharga adalah bertanggungjawab bagi segala prestasi dan jaminan ke atas perkhidmatan penyenggaran berdasarkan pengakuan pihak ketiga yang telah dimasukkan ke dalam sebutharganya.
24. TEMPOH JAMINAN
Semua perkakasan mestilah mempunyai tempoh waranti selama dua belas (12) bulan daripada tarikh penerimaan. Sepanjang tempoh waranti, semua penyelenggaraan dan alat ganti hendaklah diberi tanpa kos kepada Parlimen Malaysia.
25. KONTRAK
24.1
Semua syarat-syarat yang terkandung di dalam dokumen atau di mana-mana jadual yang terdahulu bersama-sama dengan dokumen sebutharga ini adalah merupakan sebahagian daripada Kontrak yang akan ditandatangani di antara Kerajaan Malaysia dan Penyebutharga yang berjaya. Penyebutharga yang berjaya dikehendaki menandatangani Kontrak dengan pihak Kerajaan dan membayar segala ganti rugi jika tidak memenuhi syarat-syarat Kontrak. 
24.2
Parlimen Malaysia mempunyai hak untuk menamatkan Kontrak pada bila-bila masa apabila Penyebutharga yang berjaya, gagal memenuhi obligasi Kontrak mengikut perjanjian.

26. TERMA PEMBAYARAN

26.1 Pembayaran dalam Ringgit Malaysia (RM). Pembayaran akan dibuat setelah Kontrak ditandatangani oleh Penyebutharga yang berjaya dan Kerajaan.

26.2 Pembayaran akan dibuatkan bagi penyelenggaraan dan konfigurasi yang dilaksanakan berdasarkan amaun yang telah ditetapkan di Lampiran D – Jadual Harga setelah Penyebutharga membuat penyelenggaran dan memberikan perkhidmatan sepenuhnya mengikut kualiti / kuantiti yang dikehendaki (tertakluk kepada sebarang perubahan oleh pihak Parlimen Malaysia).
26.3 Penyebutharga yang berjaya perlu mengemukakan invois dan Jadual Pembayaran untuk setiap proses bayaran. Jumlah yang tercatat di dalam Kontrak adalah jumlah maksimum dan jumlah sebenar akan ditentukan oleh kualiti / kuantii perkhidmatan yang disediakan (termasuk pemotongan di atas ketidakpatuhan Kontrak, jika berkaitan).
27. PELAKSANAAN PROGRAM PROFESSIONAL TRAINING AND EDUCATION FOR GROWING ENTREPRENEURS (PROTEGE) DALAM PEROLEHAN KERAJAAN (1PP/PK1.2)

27.1
Syarikat/ kontraktor/ perunding (syarikat) yang telah memperolehan kontrak perolehan Kerajaan (bekalan, perkhidmatan dan kerja) daripada agensi Kerajaan diwajibkan untuk melaksanakan program PROTEGE dengan penetapan nilai ambang (threshold value) berdasarkan sektor yang telah dikenal pasti seperti berikut :

	Bil
	Sektor
	Nilai Ambang (RM)

	1
	Pembinaan 
	10 juta

	2
	Perkhidmatan / Penyelenggaraan Bangunan / Infrastruktur / Jalan
	5 juta

	3
	Teknologi Informasi dan Komunikasi
	10 juta

	4
	Perkhidmatan Perundingan
	5 juta

	5
	Perubatan dan Farmasi
	10 juta

	6
	Perkhidmatan Sokongan Kesihatan
	10 juta

	7
	Perkhidmatan Penyenggaraan, Pembaikan dan Baik Pulih
	10 juta

	8
	Pengangkutan dan Logistik
	10 juta

	9
	Pertahanan Strategik
	10 Juta

	10
	Perkhidmatan Kawalan Keselamatan
	4 juta

	11
	Sektor Lain
	10 juta


27.2
Syarikat hendaklah memperuntukkan sekurang-kurangnya 1% daripada nilai kontrak bagi melaksanakan program PROTEGE.

27.3
Syarikat yang mendapat kontrak Kerajaan di bawah nilai ambang digalakkan untuk melaksanakan program PROTEGE, namun tidak tertakluk kepada penetapan 1% daripada nilai kontrak keseluruhan.

27.4
Penetapan bilangan minimum peserta PROTEGE bagi sesuatu kontrak dikira berdasarkan formula berikut :





1% X Harga Kontrak





       RM24,000*



* Elaun PROTEGE (RM2,000 seorang X 12 bulan)

27.5
Syarikat yang mengemukakan sijil atau surat pengesahan daripada Sekretariat PROTEGE, akan diberi keutamaan tidak kira sama ada program PROTEGE dilaksanakan bagi peorlehan Kerajaan atau program PROTEGE dilaksanakan oleh inisiatif syarikat sendiri. 

28. PERTANYAAN

Penyebutharga yang memerlukan sebarang penjelasan mengenai dokumen sebutharga dan pertanyaan berkaitan sebutharga boleh merujuk kepada:
(a) Hal-hal Berkaitan Perolehan
1.
Nama  
:  
En Paramjothy a/l Muthuvelu

No. Tel 
:  
03-2601 7205

       
E-mel
: 
paramjothy@parlimen.gov.my
2.
Nama  
:  
Puan Sopiah binti Che Amat

No. Tel 
:  
03-2601 7283

      
E-mel
: 
sopiah.ca@parlimen.gov.my
(b) Hal-hal Berkaitan Spesifikasi Teknikal
1. 
Nama   
:  
Puan Rohana binti Mohd Ali

No. Tel
:  
03-2601 7374


E-mel   
:  
rohana@parlimen.gov.my 

2.
Nama  
:  
Ir. Johari Bin Ahmad


No. Tel 
:  
03-2601 7266

        
E-mel
: 
johariahmad@parlimen.gov.my 
3.
Nama  
:  
Encik Iskandar Haszuan bin Ismail

No. Tel 
:  
03-2601 7327
        
E-mel
: 
haszuan@parlimen.gov.my 
4.
Nama  
:  
Encik Muhamad Amirnazmi bin Ramli

No. Tel 
:  
03-2601 7013
        
E-mel
: 
amirnazmi@parlimen.gov.my 

5.
Nama  
:  
Encik Mohd Fazrul bin Idris

No. Tel 
:  
03-2601 7213
        
E-mel
: 
fazrul@parlimen.gov.my 
6.
Nama  
:  
Encik Mohamad Helmi Bin Abu Hassan


No. Tel 
:  
03-2601 7474

        
E-mel
: 
helmi@parlimen.gov.my 

